
ИЗВЕШТАЈ
за финансиското работење на Фондот на пензиското и 
инвалидското  осигурување на Македонија за 2008 година

Финансиското работење на Фондот на пензиското и инвалидското осигурување на Македонија, со  Буџетот на Фондот за 2008 година, како составен дел од Буџетот на Република Македонија, беше планирано да се оствари со избалансирани приходи и расходи. Основа за остварување баланс помеѓу приходите и расходите беше планираното зголемување на приходите  од придонесите, согласно макроекономските индикатори за развојот на Републиката за 2008 година, како и редовно дозначување на средства од Буџетот на Републиката за редовните обврски, транзиционите трошоци и за покривање на тековниот дефицит на Фондот.
Од почетокот на 2008 годината придонесите од плати на Фондот се зголемуваа со повисока стапка од планираната со Буџетот на Фондот за 2008 година за 2,5%, а во споредба со 2007 година истите се повисоки за 16,7%. 
Како резултат на зголемените придонеси во периодот јануари - мај 2008 година Фондот оствари вишок на приходи над расходите во износ од 447,36 милиони денари, и покрај зголемените расходи по основ на дополнителното усогласување на пензиите.
Имајќи ја предвид состојбата со средствата на жиро сметките на  Фондот, при усогласувањето на ребалансот на Буџетот на Фондот за 2008 година од страна на Министерството за финансии  беа намалени трансферните средства од Буџетот на Републиката спрема Фондот од предвидените 11.711,32 милиони денари на 10.271,94 милиони денари или помалку за 1.439,38 милиони денари.
Во врска со ова Фондот укажуваше дека во 2008 година се зголемени расходите на Фондот поради дополнителното усогласување на пензиите од 1 јануари 2008 година и дека трансферните средства спрема Фондот треба да се зголемат, а не да се намалат.
Од Министерството за Финансии по ова прашање при усогласување на ребалансот на Буџетот на Фондот за 2008 година во ставката други приходи ги вклучи и средствата во износ од 2.000,00 милиони денари од остварениот вишок на приходи од предходните година, со што се постигна баланс помеѓу приходите и расходите на Фондот за 2008 година.

Со Буџетот на Фондот за 2008 година беа планирани средства за усогласување на пензиите во висина од  50% од  пораст на платите и трошоците на животот во претходното полугодие, согласно законските прописи. Меѓутоа, од 1 јануари и 1 јули 2008 година,  пензиите покрај редовното усогласување со порастот на платите и трошоците на животот се усогласија и дополнително со Одлуките на Влада на Република Македонија. Со тоа фактички пензиите во 2008 година се усогласија со повисок процент од процентот утврден со Закон.
Во 2008 година пензиите се усогласени и тоа: од 1 јануари 2008 година  за 4,45% и од 1 јули 2008 година за 5,10%,  односно вкупното усогласување изнесуваше  9,78%.
Покрај наведеното усогласување, пензиите за 2008 годин со Одлуките на Влада на Република Македонија се усогласија со повисок процент од процентот на усогласување на пензиите утврден во член 37 од Законот за пензиско и инвалидско осигурување од 10,8%.   
Просечното зголемување на пензиите во 2008 година изнесува 21,66%, односно  вкупната просечна пензија во декември 2008 година од 9.548,00 денари  во споредба со декември 2007 година (7.848,00 денари) повисока е за 21,66%.

Во 2008 година вкупните приходи на Фондот без пренесените парични средства од 2007 година (во износ од 2.719,24 милиони денари)  изнесуваат 37.621,70 милиони денари и истите се за 3,7% пониски од планираните со Буџетот на Фондот, а во споредба со 2007 година, вкупните приходите се повисоки за 10,5%.  Вкупните расходи на Фондот во 2008 година изнесуваат 38.733,14 милиони денари и истите се остварени со 99,2% во однос на планираните расходи, а во споредба со 2007 година истите се повисоки за 18,2%.
 
Вкупните приходи на Фондот во 2008 година, заедно со пренесените парични средства од 2007 година изнесуваат 40.340,94 милиони денари  и се оствари позитивен финансиски резултат во износ од 1.607,80 милиони денари, што изнесува 4,0% од вкупните приходи. 

Како резултат на остварување на планираните придонеси и други приходи, Фондот  од почетокот на годината, вршеше редовна исплата на пензиите во воспоставените рокови, паричните надоместоци по основ на преостаната работна способност, придонесот за здравствено осигурување на корисниците на пензија и сите други обврски од спроведувањето на пензиското и инвалидското осигурување.
Во 2008 година се скратија роковите за исплата на пензиите. Имено во јануари 2008 година  исплатата на декемвриската пензија се изврши во една група околу 15-ти во месецот, наместо во две групи (околу 15-ти во месецот за прва група и околу 25-ти во месецот за втора група на исплата).
Од 1 август 2008 година е поместена исплатата на пензиите во првата недела во месецот за претходниот месец. Со ова рокот на исплатата на пензиите е скратен за околу 10-12 дена, на општо задоволство на сите корисници на пензија.
И. Вкупни приходи
 
Вкупните приходи на Фондот во износ од 37.621,70 милиони денари се остварени и тоа  од изворни приходи средства  во износ од 25.581,91 или 68,0%од вкупните приходи, средства од Буџетот на Републиката  10.181,99 милиони денари или 27,1%, од акцизи 717,40 милиони денари или 1,9%, од Агенцијата за вработување 773,58 милиони денари или 2,1%, од дивиденда и од продажба  на акции и удели 119,11 милиони денари или 0,3% и од другите приходи  247,71  милиони денари или 0,6%.
1) Изворните приходи или средствата од придонесите ги сочинуваат,  и тоа:
 
- Придонесот  од плати  се пресметува по стапка од 21,2% на бруто платата и  е основен извор на финансирање на Фондот. Во 2008 година по овој основ се остварени средства  во износ од 24.907,67 милиони денари, или 66,2% од вкупните приходи на Фондот. Овие приходи, во споредба со остварените приходи од 2007 година,  се повисоки за 16,8%  или за 3.586,41 милиони денари односно просечно месечно зголемување од 298,87 милиони денари. 
На зголемувањето на приходите од плата има влијание зголемувањето на платите на вработените за 10,2% (пораст на платите на вработените во Републиката во период јануари-ноември 2008 година, во однос на јануари-ноември од 2007 година), и зголемување на бројот на осигурениците за кои се плаќа придонес за пензиско и инвалидско осигурување за околу 3%.
Исто така, зголемувањето на платите се одрази и на зголемувањето на најниската основица за пресметување и плаќање на придонесот, која се определува од просечната плата во Републиката. Заради ниските плати во одредени гранки на дејности, според податоци на Фондот за 155.828 осигуреници секој месец  се врши доплата на придонес до најниска основица. 
Автоматизираниот начин на контрола на платените и неплатените придонеси и мерките кои се преземаат на организиран и автоматски начин преку носење на опомени и решенија за задолжување и присилна наплата придонесе за зголемување на наплатата на придонесите од плата.
Со новиот процес за наплата на придонесите се врши автоматско пресметување на камата за задоцнето плаќање на придонес. По овој основ во 2008 година наплатена е камата од 121,62 милиони  денари.  
Исто така, Фондот редовно врши непосредни посети на обврзници, особено за оние кои имаат заостанат а неплатен придонес. За овие обврзници се подготвува записници за неплатен придонес, се издаваа налози за присилна наплата на придонесите со блокирање на сметките на обврзниците и други активности. Во 2008 година подготвени се 20.873 записници за неплатен придонес , донесени се 15.556 решенија за задолжување и 7.284 решенија за блокирање на сметки.  
Во функција на целосна наплата на придонесите, Фондот има постојана соработка со носителите на платниот промет, Министерството за труд и социјална политика и Министерството за финансии. 

- Придонесот  од доходот се пресметува од платите на вработените на кои стажот на осигурување им се смета со зголемено траење, според утврдени стапки, во зависност од бројот на месеците кои се сметаат во стаж на осигурување. Овие приходи во 2008 година изнесуваат 337,55 милиони денари, што претставува 0,9% од вкупните приходи.  Овие приходи се повисоки и во однос на планираните приходи и во споредба со 2007 година, како резултат на зголемување на плататите на вработените. 

- Приходите од физички лица што вршат самостојна дејност и вработени кај нив  се остварени во износ од 307,44 милиони денари или 0,8% во однос на вкупните приходи. Овие приходи, исто така се пресметуваат по стапка од 21,2% од бруто платата на физичките лица што вршат дејност и вработените кај нив. Во споредба со 2007 година остварените приходи се повисоки за 14,5%, како резултат на зголемување на платите на вработените.

- Приходите од индивидуалните земјоделци  се остварени во износ од 29,25 милиони денари. Овие приходи се пресметуваат по стапка од 20,64% на утврдени основици според катастарскиот приход. Остварените приходи по оваа  основа во 2008 година се повисоки за 11,8% во однос на 2007 година, а во споредба со планираните средства со Буџетот пониски се за 3,5%.   

- Приходите од акцизите  се остварени во износ од 717,40 милиони денари или 1,9% од вкупните приходи. Овие приходи се пресметуваат по стапка од 9,18% од акцизите на нафтените деривати. Приходите од акцизите во 2008 година се повисоки за 5,3% во однос на 2007, а во споредба сопланираните се пониски  за 0,5%.   
2) Трансферните  средства   се остварени во износ од 10.955,57 милиони денари, и тоа од: 
 
а) Буџетот на Републиката 10.181,99 милиони денари,  и
 
б) Агенцијата за вработување  773,58 милиони денари.
Средствата од Буџетот на Републиката во износ од 10.181,99 милиони денари се однесуваат и тоа: 4.601,52 милиони денари за исплата на редовните обврски  (остварените права под поповолни услови, за воените пензии, минималните земјоделски пензии); 430,28 милиони денари за придонес за пензиско и инвалидско осигурување за вработените во заштитните организации; 80,97 милиони денари за пензиите остварени од реформата на јавната администрација во 2000 година;  257,60 милиони денари за пензиите остварени по основа на реформата во јавната администрација во 2004 година; 178,53 милиони денари за исплата на разликите за изминат период на пензионираните работници од МВР;  2.323,09 милиони денари за покривање на недостигот на средства на Фондот и 2.310,00 милиони денари за транзициони трошоци.Транзиционите трошоци се однесуваат за пренесување на дел од придонесот за пензиско и инвалидко осигурување до приватните пензиски фондови за членовите кои пристапиле во капитално финансирано пензиско осигурување.
Остварените средства од Буџетот на Републиката во 2008 година се пониски за 1,9% во однос на 2007 година, како резултат на намалување на средствата за покривање на тековниот дефицит на Фондот со ребалансот на Буџетот на Фондот за 2008 година. Средствата од Буџетот на Републиката редовно се дозначуваа според пресметките на Фондот и имаа значајно влијание врз ликвидноста на Фондот, што овозможи редовна исплата на пензиите во воспоставените рокови.
Учеството на приходите од Буџетот на Републиката во вкупните приходи на Фондот изнесува 27,1% и во споредба со 2007 година (30,5%) истото е намалено  за 3,4 процентни поени. Средствата од Буџетот на Републиката е втор по големина приход на Фондот и претставува значајна ставка во финансирањето на пензиското и инвалидското осигурување.
            Средствата од Агенцијата за вработување  се дозначуваат по основа на придонесот за невработените лица кои примаат паричен надоместок. Во 2008 година по овој основа се дозначени  средства во износ од 773,58 милиони денари. Овие средства во споредба со  планираните се извршени со 99,0%, а во споредба со остварените средства во 2007 година се пониски за 10,6% или  91,40  милиони денари поради намалување на бројот на лицата  за кои се  исплаќаат парични  надоместоци. Покрај тоа, со законските измени, придонес за пензиско и инвалидско осигурување се плаќа само на лицата кои примаат паричен надоместок, а немаат пензиски стаж од 15 години. Учеството на овие приходи во вкупните приходи на Фондот изнесува 2,0%.
 3) Од дивиденда и од продажба на акции и удели во 2008 година се остварени средства во износ од 119,11  милиони денари, и тоа:
       
 - од дивиденда  се остварени   средства во износ од 21,48 милиони денари.

- од продажба на акции и удели  се остварени средства во износ од 97,63 милиони денари  и во споредба  2007 година повисоки се за 72,2%. 
4) Од други приходи  се остварени  средства во износ од 247,71 милиони денари. 
Овие приходи се однесуваат и тоа: 3,27 милиони денари средства од други фондови за исплата на пензиите; 15,95 милиони денари од закупнина; 1,18 милиони денари за вештачење за инвалидност; 26,65 милиони денари за надомест на штета; 3,69 милиони денари од дивиденда од комерцијална банка; 12,13 милиони денари приходи од пензиските фондови; 5,92 милиони денари од оштетни побарувања од Србија и Црна Гора; 3,39 милиони денари приходи од Словенија по конвенции; 87,67 милиони денари приходи од Министерството за одбрана, за исплатени пензии за корисниците кои се пензионирале со Законот за измени и дополнувања на Законот за служба во Армијата;  2,82 милиони денари од вратени средства од приватните фондови; 27,75 милиони денари вратени средства од солидарниот фонд; 18,01 милиони денари од продажба на имот   и други приходи.
Остварените средства по видови на приходи се следните:
	Ред. број
	Вид на приход односно расход
	Ребаланс  за  2008 год.
	Остварено И-ЏИИ. 2007
	Остварено И-ЏИИ. 2008
	Индекс 4:2
	Индекс 4:3

	
	
	
	
	
	
	

	0
	1
	2
	3
	4
	5
	6

	1
	Придонес  од плата
	24.319,69
	21.321,26
	24.907,86
	102,4
	116,8

	2
	Придонес од доход
	316,88
	298,28
	337,55
	106,5
	113,2

	3
	Приватен  сектор
	288,32
	268,52
	307,44
	106,6
	114,5

	4
	Индивидуални  земјоделци
	30,30
	26,17
	29,26
	96,6
	111,8

	 
	Вкупно придонеси
	24.955,19
	21.914,23
	25.582,11
	102,5
	116,7

	5
	Приходи од акцизи
	720,84
	681,04
	717,91
	99,6
	105,4

	6
	Трансфери од Буџет на Републиката
	10.271,94
	10.378,52
	10.181,99
	96,1
	98,1

	7
	Агенција за вработување
	781,21
	864,98
	772,88
	98,9
	89,4

	8
	Други приходи
	221,76
	151,89
	247,71
	111,7
	163,1

	9
	Приходи од дивиденда
	4,79
	5,88
	21,48
	448,4
	365,3

	10
	Приходи од продажба на хартии од вредност
	97,75
	56,71
	97,63
	99,9
	172,2

	11
	Пренесен вишок од предходни години
	2.000,00
	
	
	
	

	 
	ВКУПНИ ПРИХОДИ
	39.053,48
	34.053,25
	37.621,71
	96,3
	110,5


Остварените средства во 2007 и 2008 година  и структурата на приходите се дадени во следните графикони:

Според дадената структура најголемо е учеството од придонесот од плати од 66,2%, а втор по големина е трансферот од Буџетот на Републиката со учество од 27,1%, или по двата основа учеството изнесува 93,3%, додека од сите останати приходи остварените средства учествуваат со 6,7% во вкупните приходи.
 ИИ  Вкупни расходи
1. Вкупните  расходи на Фондот во 2008 година изнесуваат 38.733,14 милиони денари и истите се повисоки за 18,2% во однос на извршените расходи во 2007 година, а во однос на планираните расходи извршувањето изнесува 99,2%. 

Расходите на Фондот се однесуваат, и тоа за: исплатата на пензиите, трансфер на средства за приватни пензиски фондови, надоместокот за телесно оштетување, надоместоците од инвалидското осигурување и интернатско сместување на деца инвалиди, придонесот за здравствено осигурување, други трошоци, капитални расходи, за купување и реконструкција на деловни објекти  и надоместокот  на Стручната служба на Фондот.
 
1) Расходите за пензии изнесуваат 30.953,74 милиони денари или 79,9 % во однос на вкупните расходи. Расходите за пензии во споредба со 2007 година се повисоки за 17,7%, а во однос на планираните средства извршувањето изнесува 99,2%. 
Расходите за пензии се однесуваат,  и тоа: 29.903,23 милиони денари или 77,2% за исплата на редовните пензии; 127,91 милиони денари или 0,3%  за исплата на минималните земјоделски пензии; 479,01 милиони денари или 1,2% за исплата на воените  пензии; 69,78 милиони денари или 0,2% за исплата на пензиите од реформата на јавната администрација од 2000 година; 184,09 милиони денари или 0,5% за исплата на пензиите од реформите на јавната администрација во 2004 година и 189,72 милиони денари или 0,5% за исплата на пензионираните работници од МВР. 
            Расходите за редовните пензии (29.903,23 милиони денари) се во рамките на планираните (99,5%),  а во споредба со 2007 година истите се повисоки за 18,2%.  Зголемувањето на расходите за пензии во однос на 2007 година се должи на вкупното усогласувањето на пензиите од 9,78%( 4,45% од 1 јануари и 5,10% од 1 јули 2008 година) согласно членот 37 од измените на Законот за пензиско и инвалидско осигурување, и тоа 50% од движењето на просечно нето исплатената плата на сите вработени во Републиката и 50% од двичењето на индексот на трошоците на живот. Покрај наведеното усогласување, пензиите во 2008 година со Одлука на Владата на Република Македонија се усогласија со повисок процент од процентот на усогласување на пензиите утврден во членот 37 од Законот. Усогласувањето по Одлуката на Владата во просек изнесува 8,27% од 1 јануари и 2,36% од 1 јули 2008 година или вкупно 10,8% Вкупното зголемување на пензиите по двата основа просечно изнесува 21,66%.На зголемувањето на расходите за пензиите влијание има и промените кои настануваат во износите на пензијата со приливот и одливот на корисниците на пензија.
Расходите за исплата на пензиите за минималните земјоделски пензии бележат намалување во однос на 2007 година, поради намалување на бројот на корисници на пензија.  
Бројот на корисниците на пензија, со состојба на 31 декември 2008 година изнесува:
	Реден број
	Вид на пензија
	31.12.2007
	31.12.2008
	Индекс

	
	
	
	
	

	1
	Старосна пензија
	150.075
	149.682
	99,7

	2
	Инвалидска пензија
	48.054
	48.562
	101,1

	3
	Семејна пензија
	74.257
	75.037
	101,1

	
	Вкупно
	272.386
	273.281
	100,3

	4
	Воени пензии
	2.560
	2.420
	94,5

	5
	Земјоделски пензии
	3.288
	2.672
	81,3

	
	Вкупно
	278.324
	278.373
	100,0

Вкупниот број на корисници на пензија во 2008 година,  во споредба со 2007 година е зголемен за 0,3%, а заедно со минималните земјоделски и воени пензии  се на ниво од 2007 година, поради намалување на корисниците на  минималните  земјоделски пензии и  на воени пензии. 
Во рамките на вкупниот број корисници на пензија, најголем е бројот на корисниците на старосна пензија или 149.682 корисници, што претставува повеќе од половина од бројот на корисниците (53,8%), бројот на корисниците на семејна пензија  изнесува 75.037 корисници  со учество од 27,0%, бројот на корисниците на инвалидска пензија изнесува 48.562 корисници со учество од 17,4%;  бројот на воените пензии изнесува 2.420 корисници  со учество од 0,9% и бројот на земјоделските пензии изнесува 2.672 корисници со учество од 1,0%.
Пораст на бројот на корисниците на пензија во 2008 година е остварен кај корисниците на инвалидска и семејна пензија од 1,1%, додека кај корисниците на старосна пензија се забележува намалување на бројот на корисници од 0,3% поради помалиот прилив од одлив на корисници на пензија. 
Во 2008 година се забележува најнизок пораст на корисници на пензија во споредба со сите претходни години во изминатиот период, како резултат не еднаков прилив на нови корисници и одлив на бројот на постојните корисници на пензија.
           
 Просечниот износ на пензија, според видот на пензијата на крајот на годината ( со состојба декември 2008) изнесува :








(во денари)
	Вид на пензија
	2007 година
	2008 година
	Индекс

	Старосна
	8.947,00
	10.762,50
	120,3

	Инвалидска
	6.898,00
	8.560,00
	124,1

	Семејна
	6.243,00
	7.739,00
	124,0

	Вкупно
	7.848,00
	9.541,00
	121,6



Просечниот износ на пензија  во декември 2008 година изнесува 9.541,00 денари или за 21,6% повеќе од 2007 година и е резултат на извршените усогласувања  на пензиите и на висината на пензиите на приливот и одливот на корисниците на пензија.
             Учеството на просечната пензија во просечната плата ( 16.859,00 денари за ноември 2008 година) изнесува 56,6%.
 
 Расходите за минималните земјоделски пензии  изнесуваат 127,91 милиони денари или 0,3% во однос на вкупните расходи. Овие расходи постојано се намалуваат поради намалувањето на бројот на корисниците на пензија. Бројот на корисниците на пензија во 2008 година во однос на 2007 година е намален за 616 корисници или за 18,7%. 
 
Расходите за воените  пензии  изнесуваат 479,01 милиони денари, или 1,2% во однос на вкупните расходи и истите се зголемени во однос на 2007 година за 8,4% во однос на остварните во 2007 година.

2) Расходите за плаќање на придонесите на членовите во приватните пензиски фондови изнесуваат 2.490,53 милиони денари. Овие расходи се повисоки  во однос на  планираните средства со Буџетот на Фондот, а во споредба со расходите во 2007 година се повисоки за 32,7% поради зголемување на членовите во привните пензиски фондови. Бројот на осигурениците членови во приватните пензиски фондови изнесува 195.140 (состојба 31.12.2008 година) и истиот е зголемен за 32.487 членови во споредба со бројот од 2007 година (на 31.12.2007 изнесуваат 162.653 членови), поради зачленување во приватните пензиски фондови на сите нови вработени.  
           
3) Расходите за паричен надоместок за телесно оштетување изнесуваат 86,20 милиони денари и истите во вкупните расходи учествуваат со 0,2%. Паричен надоместок се исплаќа на 12.620  корисници и овој број во споредба со 2007 година е намален  за 198  корисници.
4) Расходите за надоместоците за правата од инвалидското осигурување изнесуваат 24,57 милиони денари или 0,1% во однос на вкупните расходи. Надоместоците од инвалидското осигурување во 2008 година во споредба со планираните средства со Буџетот на Фондот и во споредба со 2007 година се пониски, како резултат на измените во Законот за пензиско и инвалидско осигурување. Согласно членот 53 од Законот за изменување и дополнување на Законот за пензиското и инвалидското осигурување (Сл.весник на РМ бр.153/2007) корисниците на паричен надоместок по основ на намалена работна способност на товар на средствата на Фондот кои ова право го користеле до влегување во сила на овој закон, по службена должност се преведуваат во инвалидска пензија по основ на професионална неспособност за работа според одредбите на овој закон. Бројот на корисниците на кои им се исплатува овој надоместок во 2008 година изнесува 225 корисници и во однос на бројот на корисниците од 2007 година е намален  за 1.723 корисници. 
         
5) За интернатско сместување на деца инвалиди  во 2008 година се  потрошени  средства во износ од 4,81 милиони денари и истите во однос на 2007 година се зголемени за 3,9%.
       
6) За придонесот за здравствено осигурување на корисниците на пензија во 2008 година  се исплатени  средства во износ од 4.367,89 милиони денари (4.330,95 милиони денари за редовните пензии и 36,94 милиони денари за пензиите во јавната администрација 2000 и 2004) или 11,3% во однос на вкупните расходи. Овој придонес во споредба со придонесот од 2007 година е повисок за 17,6%, како резултат на зголемувањето на расходите за пензија, бидејќи износот на придонесот се пресметува по стапка од 14,694% од исплатените пензии.
7) Платите и надоместоците  на Стручната служба на Фондот (плати, надомест за превоз и храна и други надоместоци за вработените и надоместоци за членови на Управен одбор на Фондот и комисиите, јубилејни награди на вработените) во 2008 година изнесува 256,16 милиони денари или  0,7% во однос на вкупните расходи. Извршените расходи за платите и надоместоците на Стручната служба се пониски во споредба со планираните за 5,3% поради заминување на вработени во пензија, а  исто така не е потплнет целосно бројот на вработени  предвиден со актот за организација и систематизација на работните места. Имено бројот на вработените на крајот на годината изнесува 716 , а со актот се предвидени 745 работници. 
                       8) Другите расходи во 2008 година се извршени во износ 354,21 милиони денари или 0,9% во однос на вкупните расходи. Овие трошоци во однос на планираните се извршени со 90,7%, а во споредба со извршените од 2007 година истите се повисоки за 4,4%. 
Во рамките на другите трошоци најобемни се трошоците и тоа:   159,92 милиони денари поштенски трошоци за исплата на пензии на корисниците на пензија кои пензијата ја примаат во готово; 21,38 милиони денари за поштарина за писма и поштенски пратки, хибридна пошта и трошоци на службата за архивирање на упатници во Македонска пошта;  21,71 милиони денари за телефонски и телефакс  услуги, за закуп на дигитални водови и интернет приклучок; 3,47 милиони денари за патни и дневни трошоци за службени патувања во земјата и странство; 7,45 милиони денари за потрошена електрична енергија; 3,05 милиони денари за потрошена вода и ѓубретарина; 1,96 милиони денари за парно греење; 2,45 милиони денари за течни горива;  3,41 милиони денари за горива, масла и регистрација на моторните возила; 0,88 милиони денари за членување во меѓународни организации за социјални фондови и трошоци за извршената ревизија од Државниот завод за ревизија; 4,34 милиони денари за канцелариски материјали; 1,15 милиони денари за весници и списанија; 4,29 милиони денари за потрошен материјал за рибони, тонери, ЦД, дискети; 0,37 милиони денари за средства за хигиена; 3,08 милиони денари за поправки и сервисирање на возила и за резевни делови; 14,73 милиони денари за тековно одржување на деловните објекти и домовите за живеење на корисници на пензија со кои управува Фондот;  18,83 милиони денари за поправки и одржување на софтверската опрема; 0,52 милиони денари за закупнини; 45,92 милиони денари  за провизија во платниот промет - на сметките на Фондот за исплатите на пензиите на корисниците на пензија во готово; 0,82 милиони денари за осигурување на недвижности и права; 2,66 милиони денари за други финансиски услуги (данок од ДДВ - домови и други финансиски услуги); 2,22 милиони денари за договор на дело; 2,60 милиони денари  за имплементација на реформите; 1,99 милиони денари за трошоци за репрезентација 5,78 милиони денари за плаќање по судски решенија; 0,50 милиони денари за исплата на отпремнина за вработените во Фондот; 14,21 милиони денари по основ на договори за вршење на привремени работи и 4,52 милиони денари за други останати расходи. 

9) Капиталните трошоци се извршени во износ од  93,13 милиони денари кои во споредба со планираните средства за ова намена во износ од 134,55 милиони денари се извршени со 69,2%.Во 2008 година 40,46 милиони денари се потрошени за купување на информатичка опрема и 52,67 милиони денари за канцелариски мебел и опрема.  
10) Трошоците за купување и изградба на деловни објекти се изаршени  во износ од 45,61 милиони денари и тоа за довршување на деловниот објект на Фондот во Скопје и купување на деловен објект во Македонски Брод. 
11) Трошоците за   деловните објекти- инвестиционо одржување се извршени  во износ од 56,29 милиони  денарии. Со овие средства се реализирани планираните адаптации и реновирања на објектите во  подрачните единици (Куманово 6,94 милиони денари, Охрид 2,56 милиони денари, Кичево 4,07 милиони денари, Кочани 11,38 милиони денари, за објектот во Стар Дојран 3,48 милиони денари  и домовите за живеење (Аеродром 26,77 милиони денари), и 0,74 милиони денари за припрема на техничка документација ,согласно усвоената Програма за 2008 година.
Вкупните расходи на Фондот  дадени се во следната табела:
	Ред. број
	Расходи
	Ребаланс 2008 год.
	Остварено 2007 год.
	Остварено 2008 год.
	Индекс 4:2
	Индекс 4:3

	0
	1
	2
	3
	4
	5
	6

	
	Исплатени
	
	
	
	
	

	1
	Пензии
	31.206,44
	26.305,27
	30.953,74
	99,2
	117,7

	2
	Плаќање по основ на задолжително капит.финанс.пензиско осигурување
	2.310,00
	1.877,00
	2.490,53
	107,8
	132,7

	3
	Надоместоци од инвалидско осигурување
	124,63
	247,79
	115,58
	92,7
	46,6

	4
	Придонес за здравствено осигурување
	4.435,24
	3.714,03
	4.367,89
	98,5
	117,6

	5
	Плати,наемнини и надоместоци за вработените
	270,62
	240,33
	256,16
	94,7
	106,6

	6
	Други расходи
	390,53
	339,26
	354,21
	90,7
	104,4

	7
	Капитални средства
	134,55
	11,99
	93,13
	69,2
	776,7

	8
	Реконструкција на деловни објекти
	58,16
	18,51
	56,29
	96,8
	304,1

	9
	Набавка или нова изградба на деловни објекти
	50,31
	15,37
	45,61
	90,7
	296,7

	10
	Купување на хартии од вредност
	73,00
	
	
	
	

	
	Вкупни расходи
	39.053,48
	32.769,55
	38.733,14
	98,3
	105,0


Структурата на вкупните расходи на Фондот е следната :
[image: image4.emf]Drugi rashodi

0,9%

Kapitalni 

sredstva

0,2%

Plati,naemn. 

i nadomestoci 

za vrabot.

0,7%

Rekonstrukcij

a na delovni 

objekti

0,1%

Vkupni 

nadomestoci 

od PIO

0,3%

Pla}awa po 

osnov na 

zadol.kapit.   

finan.penz.  

osiguruvawe

6,4%

Vkupno penzii

79,9%

Nabavka ili 

izgradba na 

deloven objekt

0,1%

Pridones za 

zdravstveno 

osiguruvawe 

11,3%


Во структурата на вкупните расходи најголемо е учеството на расходите за пензиите од 79,9%, и за расходот за придонесот за здравствено осигурување од 11,3% или учеството на бруто пензиите во вкупните расходи изнесува 91,2%. Другите расходи учествуваат и тоа : 6,4% плаќањата по основ на задолжително капитално финансирано пензиско осигурување ; 0,3% паричните надоместоци од инвалидско осигурување и телесното осигурување ; 0,7% платите, наемнините и надоместоците за вработените и други расходи 1,4% во кои спаѓаат и трошоците за капитални трошоци, реконструкција и изградба на деловни објекти на Фондот. 
ИИИ. Финансиски резултат
        
Во 2008 година, Фондот оствари вкупни приходи во износ од 37.621,70 милиони денари и во однос на планираните извршени се со 96,3%, а вкупните расходи изнесуваа  38.733,14 милиони денари и истите се во рамките на планираните, односно пониски се само за 0,8% од планираните со Буџетот на Фондот за 2008 година.
Како резултат на извршени повисоки расходи во однос на остварените приходи, Фондот во 2008 година оствари недостиг на средства во износ од 1.111,44 милиони денари што претставува 2,9% од вкупните приходи. Недостигот на средства покриен е од пренесените парични средства од предходните години, (кои на 31 декември 2007 година изнесуваа 2.719,24 милиони денари), при што на крајот на 2008 година салдото на паричните средства на Фондот на пензиското и инвалидското осигурување изнесуваа 1.607,80 милиони денари.
Во 2008 година во Фондот  се преземаа активности за измена на законските прописи во однос на усогласувањето на пензиите, тоа да се врши со 50% од порастот на платите и 50% од порастот на трошоците на животот, наместо 20% од порастот на платите и 40% од порастот на трошоците на животот.
Покрај споменатата активнос во 2008 година се скратија роковите за исплата на пензиите. Имено во јануари 2008 година исплатата на декемвриската пензија се исплати во една група околу 15-ти во месецот наместо во две групи околу 15-ти  за прва група и околу 25-ти во месецот за втора група на исплата.
Исто така, од 1 август 2008 година е поместена исплатата на пензиите од 15-ти во месецот за претходниот месец, на исплата на пензиите во првата недела во месецот за претходниот месец со што е скратен рокот на исплатата на пензиите за околу 10-12 дена на општо задоволство на сите корисници на пензија.
Најзначано за корисниците на пензија се одлуките на Владата на Република Македонија за повисокото усогласување на пензиите над процентот на усогласување утврден согласно со членот 37 од Законот за пензиско и инвалидското осигурување, што придонесе за подобрување на материјалната положба на корисниците на пензија.
Со остварените средства по сите основи, Фондот  ги изврши сите обврски кон на корисниците на пензија во предвидените рокови, како и сите останати обврски. Во текот на целата година работата на Фондот  беше ликвидна и во ниеден момент не беше доведено во прашање исплатата на пензиите и исплатата на другите обврски на Фондот. Меѓутоа поради оствсрување на помал износ на приходи во однос на расходите и поместување на рокот на исплата на пензиите во почетокот на месецот, во одредени периоди, односно пред исплатата на пензиите Фондот се соочуваше со недостиг на средства. Со цел да се изврши навремена исплата на пензиите, Фондот на неколку наврати почнувајки од септември 2008 година користеше позајмици од Буџетот на Републиката во износ од 300 милиони денари , кои средства беа вратени во текот на месецот по акумулирање на средства.
Скопје,  февруари  2009 година.

